
TAIRISCINT I gCOMHAIR RÚN Ó PHARLAIMINT NA hEORPA

ar an Tuarascáil Bhliantúil maidir le Feidhmiú Limistéar Schengen
(2019/2196(INI))

Tá Parlaimint na hEorpa,

– ag féachaint d’Airteagal 77(2) den Chonradh ar Fheidhmiú an Aontais Eorpaigh 
(CFAE), lena mbunaítear limistéar saoirse, slándála agus ceartais lena ‘n-áiritheofar 
nach mbeidh rialuithe teorann inmheánaí ann do dhaoine’,

– ag féachaint d’Airteagal 21(1) CFAE agus d’Airteagal 45 de Chairt um Chearta 
Bunúsacha an Aontais Eorpaigh (‘an Chairt um Chearta Bunúsacha’), lena n-áirithítear 
ceart na saoránach gluaiseacht agus cónaí faoi shaoirse ar chríoch na mBallstát,

– ag féachaint d’Airteagal 18 CFAE agus d’Airteagal 21(2) den Chairt um Chearta 
Bunúsacha, lena dtoirmisctear aon idirdhealú ar fhorais náisiúntachta,

– ag féachaint d’Airteagail 18 agus 19 den Chairt um Chearta Bunúsacha maidir leis an 
gceart chun tearmainn, agus do chosaint i gcás aistriú, díbeartha nó eiseachadta,

– ag féachaint do acquis Schengen atá ag éabhlóidiú ar feadh an ama agus arna fhorbairt ó 
síníodh Comhaontú Schengen an 14 Meitheamh 1985, agus ina gcuimsítear iliomad 
gníomhartha dlí de chuid an Aontais faoi láthair i réimse an bhainistithe teorainneacha 
inmheánacha agus seachtracha, i réimse an bheartais maidir le víosaí, i réimse an 
bheartais maidir le filleadh, i réimse an chomhair póilíneachta agus na cosanta sonraí, 
chomh maith le gníomhartha dlí lena mbunaítear agus lena rialaítear dhá 
ghníomhaireacht de chuid an Aontais (an Ghníomhaireacht Eorpach um an nGarda 
Teorann agus Cósta (Frontex) agus Gníomhaireacht an Aontais Eorpaigh chun Bainistiú 
Oibríochtúil a dhéanamh ar Chórais Mhórscála TF sa Limistéar Saoirse, Slándála agus 
Ceartais (eu-LISA)), clár airgeadais (an ionstraim le haghaidh tacaíocht airgeadais do 
theorainneacha seachtracha agus do víosaí) agus ceithre chóras mórscála TF (Córas 
Faisnéise Schengen, an Córas Faisnéise Víosaí, Córas an Aontais Eorpaigh um 
Fhaisnéis agus Údarú Taistil (ETIAS) agus an Córas Dul Isteach/Imeachta (EES)), lena 
n-áirítear idir-inoibritheacht eatarthu,

– ag féachaint don reachtaíocht a glacadh ó rinneadh an tuarascáil bhliantúil dheireanach 
ar fheidhmiú limistéar Schengen a bhfuil sé mar aidhm aici í a neartú i bhfianaise 
dúshláin leanúnacha, go sonrach Rialacháin (AE) 2018/1860 ó Pharlaimint na hEorpa 
agus ón gComhairle an 28 Samhain 2018 maidir le húsáid Chóras Faisnéise Schengen 
chun náisiúnaigh tríú tír atá ag fanacht go mídhleathach a chur ar ais1, Rialachán (AE) 
2018/1861 ó Pharlaimint na hEorpa agus ón gComhairle an 28 Samhain 2018 maidir le 
Córas Faisnéise Schengen a bhunú, a oibriú agus a úsáid ( SIS) i réimse na seiceálacha 
teorann, agus lena leasaítear an Coinbhinsiún lena gcuirtear chun feidhme Comhaontú 
Schengen, agus lena leasaítear agus lena n-aisghairtear Rialachán (CE) Uimh. 

1IO L 312, 7.12.2018, lch. 1.

1987/20062 agus Rialachán (AE) Uimh. 2018/1862 ó Pharlaimint na hEorpa agus ón 
gComhairle an 28 Samhain 2018 maidir le Córas Faisnéise Schengen (SIS) a bhunú, a 
oibriú agus a úsáid i réimse an chomhair póilíneachta agus an chomhair bhreithiúnaigh 
in ábhair choiriúla, lena leasaítear agus lena n-aisghairtear Cinneadh 2007/533/CGB ón 
gComhairle agus lena n-aisghairtear Rialachán (CE) Uimh. 1986/2006 ó Pharlaimint na 
hEorpa agus ón gComhairle agus Cinneadh 2010/261/AE ón gCoimisiún3, Rialachán 
(AE) 2019/817 ó Pharlaimint na hEorpa agus ón gComhairle an 20 Bealtaine 2019 
maidir le creat a bhunú le haghaidh idir-inoibritheachta idir córais faisnéise an AE i 
réimse na dteorainneacha agus na víosaí agus lena leasaítear Rialacháin (CE) Uimh. 
767/2008, (AE) 2016/399, (AE) 2017/2226, (AE) 2018 / 1726 agus (AE) 2018/1861 ó 
Pharlaimint na hEorpa agus ó Chinntí na Comhairle agus na Comhairle 2004/512 /CE 
agus 2008/633 / JHA4, Rialachán (AE) 2019/818 ó Pharlaimint na hEorpa agus ón 
gComhairle an 20 Bealtaine 2019 maidir le creat a bhunú le haghaidh idir-
inoibritheachta idir córais faisnéise an AE i réimse an chomhair póilíneachta agus 
bhreithiúnaigh, tearmainn agus imirce agus lena leasaítear Rialacháin (AE) 2018/1726, 
(AE) 2018/1862 agus (AE) 2019/8165, Rialachán (AE) Uimh. 2018/1240 ó Pharlaimint 
na hEorpa agus ón gComhairle an 12 Meán Fómhair 2018 lena mbunaítear Córas 
Eorpach um Fhaisnéis agus Údarú Taistil (ETIAS) agus lena leasaítear Rialacháin (AE) 
Uimh. 1077/2011, (AE) Uimh. 515/2014, (AE) 2016/399, (AE) 2016/1624 agus (AE) 
2017/22266, Rialachán (AE) Uimh. 2018/1241 ó Pharlaimint na hEorpa agus ón 
gComhairle an 12 Meán Fómhair 2018 lena leasaítear Rialachán (AE) Uimh. 2016/794 
chun Córas Eorpach um Fhaisnéis agus Údarú Taistil (ETIAS) a bhunú7, Rialachán 
(AE) 2020/493 ó Pharlaimint na hEorpa agus ón gComhairle an 30 Márta 2020 maidir 
leis an gcóras do Dhoiciméid Bhréagacha agus Doiciméid Bharántúla ar Líne (FADO) 
agus lena n‐aisghairtear Gníomhaíocht Chomhpháirteach 98/700/CGB ón gComhairle8, 
Rialachán (AE) 2019/1896 ó Pharlaimint na hEorpa agus ón gComhairle an 13 Samhain 
2019 maidir leis an nGarda Teorann agus Cósta Eorpach agus lena n-aisghairtear 
Rialacháin (AE) Uimh. 1052/2013 agus (AE) 2016/16249, agus Rialachán (AE) Uimh. 
2019/1155 ó Pharlaimint na hEorpa agus ón gComhairle an 20 Meitheamh 2019 lena 
leasaítear Rialachán (CE) Uimh. 810/2009 lena mbunaítear Cód Comhphobail maidir le 
Víosaí (Cód Víosaí)10,

– ag féachaint don obair reachtach leanúnach maidir le Cód Teorainneacha Schengen a 
athbhreithniú i dtaca leis na rialacha is infheidhme maidir le rialú teorann ag 
teorainneacha inmheánacha a athbhunú ar bhonn sealadach, maidir leis an gCóras 
Faisnéise Víosaí a athchóiriú, maidir le creat reachtach ETIAS a chur i gcrích, maidir le 
hathmhúnlú na Treorach um Fhilleadh, maidir leis an ionstraim le haghaidh tacaíocht 
airgeadais do bhainistiú teorainneacha agus maidir le víosaí, 2021--2027, agus maidir 
leis an togra nua le haghaidh Rialachán lena dtugtar isteach scagadh ar náisiúnaigh tríú 

2 IO L 312, 7.12.2018, lch. 14.
3 IO L 312, 7.12.2018, lch. 56.
4 IO L 135, 22.5.2019, lch. 27.
5 IO L 135, 22.5.2019, lch. 85.
6 IO L 236, 19.9.2018, lch. 1.
7 IO L 236, 19.9.2018, lch. 72.
8 IO L 107, 6.4.2020, lch. 1.
9 IO L 295, 14.11.2019, lch. 1.
10 IO L 188, 12.7.2019, lch. 25.

tír ag na teorainneacha seachtracha (COM/2020/0612),

– ag féachaint do na conclúidí éagsúla na Comhairle Eorpaí, do mholtaí ón gComhairle 
agus do theachtaireachtaí, treoirlínte agus treochláir ón gCoimisiún atá dírithe ar 
aghaidh a thabhairt ar an staid ag teorainneacha inmheánacha agus seachtracha 
Schengen mar fhreagairt ar COVID-19, amhail an teachtaireacht ón gCoimisiún an 16 
Márta 2020 dar teideal "COVID-19 Treoirlínte maidir le bearta bainistithe 
teorainneacha chun an tsláinte a chosaint agus chun a áirithiú go mbeidh fáil ar earraí 
agus seirbhísí riachtanacha’11  teachtaireacht ón gCoimisiún an 30 Márta 2020 dar 
teideal COVID-19: Treoir maidir le cur chun feidhme an tsriain shealadaigh ar thaisteal 
neamhriachtanach chuig an Aontas, maidir le socruithe idirthurais a éascú chun 
saoránaigh de chuid an Aontais a aisdúichiú, agus maidir le héifeachtaí an bheartais 
víosaí] (C(2020)2050), agus na faduithe a cuireadh leis ina dhiaidh sin, amhail an 8 
Aibreán 2020 (COM(2020)0148), an Treochlár Comhpháirteach Eorpach chun deireadh 
a chur le bearta srianta COVID-19 arna dtíolacadh Uachtarán an Choimisiúin agus 
Uachtarán na Comhairle Eorpaí, agus Moladh (AE) 2020/1475 ón gComhairle an 13 
Deireadh Fómhair 2020 maidir le cur chuige comhordaithe i leith shaorghluaiseacht a 
shrianadh mar fhreagairt ar phaindéim COVID-1912

– ag féachaint don teachtaireacht ón gCoimisiún an 22 Deireadh Fómhair 2019 maidir le 
cur i bhfeidhm iomlán acquis Schengen ag an gCróit a fhíorú (COM(2019)0497),

– ag féachaint don teachtaireacht ón gCoimisiún an 23 Meán Fómhair 2020 maidir le 
Comhaontú Nua um Imirce agus um Thearmann (COM(2020)0609),

– ag féachaint don rún uaithi an 30 Bealtaine 2018 uaithi maidir leis an tuarascáil 
bhliantúil ar fheidhmiú limistéar Schengen13,

– ag féachaint don tuarascáil ón gCoimisiún chuig an gComhairle agus chuig Parlaimint 
na hEorpa an 25 Samhain 2020 ar Fheidhmiú Shásra Meastóireachta agus Faireacháin 
Schengen de bhun Airteagal 22 de Rialachán (AE) Uimh. 1053/2013 (COM (2020-
0779),

– ag féachaint don rún uaithi an 19 Meitheamh 2020 maidir leis an staid i limistéar 
Schengen tar éis ráig COVID-1914,

– ag féachaint don rún uaithi an 11 Nollaig 2018 maidir le cur i bhfeidhm iomlán 
fhorálacha acquis Schengen sa Bhulgáir agus sa Rómáin: seiceálacha ag na 
teorainneacha inmheánacha talún, muirí agus aeir a dhíothú15,

– ag féachaint don tuarascáil ó Ghníomhaireacht an Aontais Eorpaigh um Chearta 
Bunúsacha (FRA) an 8 Nollaig 2020 dar teideal 'Imirce:saincheisteanna maidir le cearta 
bunúsacha ag teorainneacha talún',

– ag féachaint don rún uaithi an 17 Nollaig 2020 maidir le cur chun feidhme na Treorach 

11 IO C 86I, 16.3.2020, lch. 1.
12 IO L 337, 14.10.2020, lch. 3.
13 IO C 76, 9.3.2020, lch. 106.
14 Téacsanna arna nglacadh, P9_TA(2020)0175.
15 IO C 388, 13.11.2020, lch. 18.

um Fhilleadh16,

– ag féachaint do rún uaithi an 13 Samhain 2020 ar thionchar bhearta COVID-19 ar an 
daonlathas, ar an smacht reachta agus ar chearta bunúsacha17,

– ag féachaint do bhunú agus obair leanúnach na Meithle um Ghrinnscrúdú Frontex de 
chuid an Choiste um Shaoirsí Sibhialta, um Cheartas agus um Ghnóthaí Baile,

– ag féachaint don obair ullmhúcháin don rún seo a rinne Meitheal um Ghrinnscrúdú 
Schengen de chuid an Choiste um Shaoirsí Sibhialta, um Cheartas agus um Ghnóthaí 
Baile,

– ag féachaint do Riail 54 dá Rialacha Nós Imeachta,

– ag féachaint don tuarascáil ón gCoiste um Shaoirsí Sibhialta, um Cheartas agus um 
Ghnóthaí Baile (A9-0183/2021),

A. de bhrí gur socrú uathúil é limistéar Schengen agus go bhfuil sé ar cheann de na 
héachtaí is mó atá bainte amach ag an Aontas Eorpach, rud a cheadaigh 
saorghluaiseacht daoine laistigh de limistéar Schengen gan rialuithe ag teorainneacha 
inmheánacha le breis agus 25 bliain;

 de bhrí go ndearnadh a leithéid indéanta trí bhearta cúiteacha éagsúla, amhail an 
malartú faisnéise a neartú trí Chóras Faisnéise Schengen (SIS) a bhunú agus sásra 
meastóireachta a chruthú chun cur chun feidhme acquis Schengen ag na Ballstáit a 
fhíorú agus chun iontaoibh fhrithpháirteach i bhfeidhmiú limistéar Schengen a chur 
chun cinn; de bhrí go n-éillítear leis an iontaoibh fhrithpháirteach, dlúthpháirtíocht, 
slándáil, comhar breithiúnach agus póilíneachta in ábhair choiriúla, comhchosaint 
theorainneacha seachtracha an AE, comhthuiscint agus comhbheartas maidir le víosaí 
agus cosaint sonraí;

B. de bhrí go bhfuil limistéar Schengen atá ag feidhmiú go hiomlán agus a mhéadú sa 
todhchaí le tíortha is iarrthóirí Schengen ríthábhachtach i gcónaí chun tuilleadh 
comhtháthaithe polaitiúla, eacnamaíocha agus sóisialta a dhéanamh, comhtháthú a chur 
chun cinn agus cothromú na ndifríochtaí idir tíortha agus réigiúin a thabhairt i gcrích, 
agus go bhfuil sé mar  réamhchoinníoll chun prionsabal na saorghluaiseachta a chinntiú, 
de bhrí gur todhchaí gan ilroinnt a chaithfidh a bheith i dtodhchaí Schengen;

C. de bhrí gur gné riachtanach agus praiticiúil é díothú rialuithe teorann inmheánaí don 
tsamhail Eorpach atá sainaitheanta ag na saoránaigh agus de bhrí go bhfuil sé 
ríthábhachtach d’fheidhmiú an mhargaidh inmheánaigh; de bhrí go bhfuil limistéar 
Schengen faoi bhagairt, go háirithe i bhfianaise an tsíormhéadaithe ar úsáid na rialuithe 
teorann inmheánaí ag na Ballstáit, go háirithe le blianta beaga anuas;

D. de bhrí, mar fhreagairt ar phaindéim COVID-19, go bhfuil rialuithe teorann inmheánaí 
tugtha isteach athuair ag formhór na mBallstát, lena n-áirítear do Thíortha atá 
Comhlachaithe le Schengen nó go bhfuil na teorainneacha sin dúnta acu, go páirteach, 

16 Téacsanna arna nglacadh, P9_TA(2020)0362.
17Téacsanna arna nglacadh, P9_TA(2020)0307.

go hiomlán, nó ar chineálacha áirithe taistealaithe, lena n-áirítear saoránaigh AE agus 
baill a dteaghlaigh nó náisiúnaigh tríú tír atá ina gcónaí ar a gcríoch nó ar chríoch 
Ballstáit eile; de bhrí, go háirithe ag tús na paindéime, gur tugadh dúshlán don 
choincheap gurb ann do chomhar Schengen de bharr an easpa comhordaithe 
éifeachtaigh idir na Ballstáit agus leis an gCoimisiún maidir le rialuithe teorann 
inmheánaí a thabhairt isteach arís mar aon le rialuithe teorann inmheánaí a bhaint.

E. de bhrí gur thug na Ballstáit rialuithe teorann inmheánaí isteach arís 268 uair ó 2015, ar 
méadú suntasach é i gcomparáid leis an tréimhse idir 2006 agus 2014 nuair a tugadh 
rialuithe teorann inmheánaí isteach arís 35 uair18; ;

F. de bhrí gur chuir Parlaimint na hEorpa in iúl arís agus arís eile gur chúis imní di 
riachtanas agus comhréireacht a lán de na rialuithe teorann inmheánaí seo;

G. de bhrí go bhfuil iontaoibh fhrithpháirteach agus dlúthchomhar i measc na mBallstát ina 
ngnéithe riachtanacha den bhunús ar a bhfuil limistéar Schengen tógtha;

H. de bhrí gur glacadh le hionstraimí reachtacha tábhachtacha de chuid an AE le blianta 
beaga anuas agus é mar aidhm éifeachtacht agus éifeachtúlacht seiceálacha teorann ag 
teorainneacha seachtracha a fheabhsú, agus cur le leibhéal ard slándála laistigh de 
réimse na saoirse, na slándála agus an cheartais; de bhrí go n-áirítear leis na hionstraimí 
sin ailtireacht nua do chórais faisnéise an Aontais Eorpaigh agus a n-idir-inoibritheacht;

I. de bhrí go leantar de thuairisciú a dhéanamh ar líomhaintí maidir le foréigean in 
aghaidh imirceach, lena n-áirítear iad siúd a bhfuil cosaint idirnáisiúnta á lorg acu, agus 
maidir le brú siar ar theorainneacha seachtracha AE; de bhrí go bhfuil fiosrúchán maidir 
leis na líomhaintí sin seolta ag Parlaimint na hEorpa, ag OLAF, ag Frontex agus ag an 
Ombudsman Eorpach; de bhrí nach bhfuil sásra éifeachtach ag an Aontas fós chun 
faireachán a dhéanamh ar chearta bunúsacha ag a theorainneacha seachtracha;

J. de bhrí gur sainaithníodh easnaimh thromchúiseacha i meastóireacht 2017 Schengen a 
rinneadh ar an Ríocht Aontaithe in 2017 maidir le cur i bhfeidhm acquis Schengen i 
réimse Chóras Faisnéise Schengen;

K. de bhrí gur léirigh an chéad timthriall meastóireachta de Mheicníocht Meastóireachta 
Schengen gur gá na moltaí a d’eascair as na meastóireachtaí a chur chun feidhme ar 
bhealach níos fearr agus níos gasta, agus gur gá athchóiriú iomchuí a dhéanamh, go 
háirithe maidir leis an gcaoi a ndéantar measúnú ar chomhlíonadh na gceart bunúsach 
leis an sásra;

L. de bhrí go scrúdaítear i measúnuithe bliantúla leochaileachta Frontex cumas na 
mBallstát aghaidh a thabhairt ar bhagairtí agus ar dhúshláin ag na teorainneacha 
seachtracha agus go moltar gníomhaíochtaí ceartaitheacha sonracha chun 
leochaileachtaí a mhaolú, agus dá bhrí sin go gcomhlánaítear na meastóireachtaí faoi 
shásra meastóireachta Schengen;

18 Staid na himeartha an 19 Bealtaine 2021, https://ec.europa.eu/home-affairs/sites/default/files/what-we-
do/policies/borders-and-visas/schengen/reintroduction-border-control/docs/ms_notifications_-
_reintroduction_of_border_control.pdf

M. de bhrí nach bhfuil cur i bhfeidhm iomlán acquis Schengen i ndáil le díothú rialuithe ag 
teorainneacha inmheánacha i ndáil leis an mBulgáir agus leis an Rómáin bainte amach 
go fóill, in ainneoin gur iarr an Pharlaimint é sin ina rún an 8 Meitheamh 2011;

N. de bhrí gur dhearbhaigh an Coimisiún ina theachtaireacht maidir le cur i bhfeidhm 
iomlán acquis Schengen an 22 Deireadh Fómhair 2019 a fhíorú go ndearna an Chróit na 
bearta ba ghá chun na coinníollacha riachtanacha a áirithiú chun rialacha Schengen a 
chur i bhfeidhm go hiomlán;

Feidhmiú limistéar Schengen

1. á mheas gur thug paindéim COVID-19 dúshlán breise do choincheap chomhar 
Schengen, eadhon easpa rialuithe ag teorainneacha inmheánacha a áirithiú agus saoirse 
gluaiseachta a ráthú; á athdhearbhú, sa chomhthéacs sin, gur cúis imní di an staid mar 
atá faoi láthair i ndáil le rialuithe ag teorainneacha inmheánacha i roinnt Ballstát, agus á 
mheabhrú chuige, agus í ag tacú go hiomlán leis na bearta sláinte poiblí a cuireadh i 
bhfeidhm chun leathadh COVID-19 a theorannú, gur cheart i gcónaí go n-urramófaí 
spiorad agus ábhar an dlí le haon bhearta den sórt sin chun dul i ngleic leis an 
bpaindéim agus a chuireann srian ar chearta agus ar shaoirsí bunúsacha;

2. á athdhearbhú go bhféadfar, faoi dhlí reatha AE, rialuithe ag teorainneacha 
inmheánacha a athbhunú ar choinníoll go bhfuil siad riachtanach, comhréireach, 
sealadach agus go bhfuil siad ina rogha dheiridh;  Á athdhearbhú, i ndáil leis sin, a 
tuairim nach bhfuil bunús leordhóthanach le faduithe na rialuithe ag teorainneacha 
inmheánacha ó 2015 i leith agus nach bhfuil siad i gcomhréir leis na rialacha a 
bhaineann lena leathnú, lena riachtanas nó lena gcomhréireacht, agus go bhfuil siad 
neamhdhleathach dá bhrí sin;

3. ag aithint go ndearna an Coimisiún iarracht comhfhreagairt Eorpach a chomhordú; ag 
cáineadh, mar sin féin, go bhfuil na Ballstáit fós ag tabhairt isteach rialuithe ag 
teorainneacha inmheánacha, ar bhealach neamhchomhordaithe go minic, sula dtugtar 
aird leordhóthanach ar an gcomhleas Eorpach maidir le Schengen a choimeád mar 
limistéar gan rialuithe ag teorainneacha inmheánacha; á athdhearbhú go raibh tionchar 
diúltach ag na rialuithe a tugadh isteach ar shaorghluaiseacht earraí, caipitil, seirbhísí 
agus daoine san Aontas; Á chur i bhfios go láidir sa chomhthéacs sin staid an-deacair na 
n-oibrithe trasteorann;

4. á mheabhrú go raibh drogall ar an gCoimisiún imeachtaí um shárú a thionscnamh, in 
ainneoin easnaimh shuntasacha i gcur chun feidhme acquis Schengen a shainaithint; á 
athdhearbhú gur iarr sí ar an gCoimisiún grinnscrúdú iomchuí a fheidhmiú ar chur i 
bhfeidhm acquis Schengen, a mheas ar urramaíodh prionsabail an riachtanais agus na 
comhréireachta agus imeachtaí maidir le sárú a úsáid i gcás inar gá; á chur i bhfios go 
láidir a phráinní atá sé feabhas a chur ar an iontaoibh fhrithpháirteach agus ar an 
gcomhar idir stáit Schengen agus rialachas iomchuí a áirithiú do limistéar Schengen;

5. á athdhearbhú gur gá do na Ballstáit an dlí mar atá cumhdaithe sna Conarthaí agus sa 
Chairt um Chearta Bunúsacha a urramú, agus bearta teorann a chur chun feidhme ar 
bhealach dleathach agus neamh-idirdhealaitheach; á mheas go bhfuil díospóireacht 
rialta pholaitiúil agus phoiblí maidir le feidhmiú limistéar Schengen ríthábhachtach;

6. ag tabhairt dá haire nach ndearnadh aon dul chun cinn go dtí seo le linn an téarma 
reachtaigh maidir le hathbhreithniú a dhéanamh ar Chód Teorainneacha Schengen 
(CTS), a bhfuil bac curtha ag an gComhairle ar chaibidlíocht idirinstitiúideach ina leith;  
á chur in iúl gur díol sásaimh di an fógra ón gCoimisiún go dtíolacfaidh sé tograí nua 
maidir le rialachas Schengen; á chur in iúl a díomá go leanann an Coimisiún d’fhaillí a 
dhéanamh maidir lena oibleagáid tuairiscithe don Pharlaimint sa mhéid nach dtíolacann 
sé an tuarascáil bhliantúil maidir le feidhmiú an limistéir gan rialuithe ag teorainneacha 
inmheánacha (Airteagal 33 de CTS) mar aon leis an tuarascáil chuimsitheach bhliantúil  
i gcomhréir le hAirteagal 20 de Shásra Meastóireachta Schengen (SEMM), rud a 
chuireann isteach ar ghrinnscrúdú agus ar dhíospóireacht pholaitiúil chuiditheach;

7. de dhroim na n-iarrataí iomadúla uaithi forálacha acquis Schengen a chur i bhfeidhm go 
hiomlán sa Bhulgáir agus sa Rómáin, ag tathant ar an gComhairle a gealltanas a 
chomhlíonadh agus cinneadh a dhéanamh láithreach maidir le díothú seiceálacha ag 
teorainneacha inmheánacha talún, mara agus aeir agus ar an gcaoi sin ligean do na 
Ballstáit sin, dá bhrí sin, a beith páirteach sa limistéar saorghluaiseachta gan rialuithe ag 
teorainneacha inmheánacha; toilteanach, nuair a rachaidh an Chomhairle i gcomhairle 
léi i gcomhréir le hAirteagal 4 den Ionstraim Aontachais, a tuairim a thabhairt ar chur i 
bhfeidhm iomlán fhorálacha acquis Schengen sa Chróit; á mheas go bhfuil an 
dlúthpháirtíocht agus an fhreagracht do chách, agus nach mór gur todhchaí gan illroinnt 
í todhchaí limistéar Schengen;

8. á mheas go bhfuil sé ríthábhachtach go mbeadh beartas víosaí AE éifeachtúil, 
soláimhsithe agus slán, agus is díol sásaimh di, i ndáil leis an méid sin, an rún atá ag an 
gCoimisiún an nós imeachta maidir le víosaí a dhigitiú faoi 2025;  á mheas gur gné 
lárnach chun comhtháthú eacnamaíoch agus sóisialta a chur chun cinn é náisiúnaigh 
nach náisiúnaigh AE iad, ar cónaitheoirí fadtéarmacha iad sna Ballstáit, a lánpháirtiú 
agus, dá bhrí sin, á iarraidh go dtabharfaí aird ar chomhchuibhiú na rialacha íosta maidir 
le víosaí fadtéarmacha agus ceadanna cónaithe a eisiúint;

9. á athdhearbhú gur iarr sí ar na Ballstáit cur chun feidhme ceart gach gné den Treoir um 
Fhilleadh a áirithiú agus á iarraidh ar an gCoimisiún faireachán a dhéanamh ar a cur 
chun feidhme;

10. ag spreagadh na mBallstát an malartú faisnéise a neartú agus comhar póilíneachta 
trasteorann frithpháirteach a fhorbairt tuilleadh, mar shampla trí úsáid mhéadaithe a 
bhaint as foirne comhpháirteacha um imscrúdú;

11. á chur in iúl gur díol sásaimh di gur cuireadh roinnt gníomhaíochtaí a iarradh sa 
tuarascáil bhliantúil19 roimhe seo chun feidhme idir an dá linn (athbhreithniú ar chreat 
reachtach Chóras Faisnéise Schengen agus athchóiriú Eurosur); ag tabhairt dá haire, 
áfach, go bhfuil formhór na moltaí a foirmíodh fós bailí;

12. á chur in iúl go bhfuil sé bunriachtanach teorainneacha seachtracha a fheidhmiú go 
héifeachtach d’inmharthanacht limistéar Schengen;  ag tabhairt dá haire go léirítear go 
fóill i dtuarascálacha meastóireachta Schengen agus sna measúnuithe leochaileachta go 
bhfuil easnaimh agus leochaileachtaí i gcosaint agus i mbainistiú na teorann seachtraí; á 
iarraidh ar na Ballstáit na moltaí a chuir an Chomhairle agus Frontex faoina mbráid, arb 

19  IO C 76, 9.3.2020, lch. 106.

é is aidhm dóibh na heasnaimh agus na leochaileachtaí a leigheas, a chur chun feidhme, 
go háirithe iad siúd a bhaineann le cearta bunúsacha a urramú i ngníomhaíochtaí 
bainistithe teorainneacha; ag leagan béim ar a thábhachtaí atá na bearta reachtacha a 
glacadh le déanaí;

13. á chur in iúl gur cúis imní di an tionchar atá ag na srianta taistil atá ann cheana ar 
chearta dídeanaithe agus daoine a bhfuil cosaint idirnáisiúnta á lorg acu; á iarraidh ar an 
gCoimisiún agus ar na Ballstáit a áirithiú go mbeidh glacadh na mbeart sin go hiomlán 
comhsheasmhach leis na ceanglais a chumhdaítear in Airteagal 3 agus in Airteagal 4 de 
CTS agus i gCairt um Chearta Bunúsacha an Aontais Eorpaigh;

14. á léiriú gur cúis mhór imní di na líomhaintí leanúnacha maidir le rannpháirtíocht 
Frontex sa bhrú siar agus na sáruithe a d’fhéadfadh a bheith ann ar chearta bunúsacha i 
gcomhthéacs ghníomhaíochtaí na Gníomhaireachta, agus á mheas nach mór sásraí 
tuairiscithe inmheánacha, chomh maith le grinnscrúdú parlaiminteach agus poiblí ar 
ghníomhaíochtaí Frontex, a atreisiú agus a chur chun feidhme go héifeachtach; á chur in 
iúl n-ordaítear le hAirteagal 46 de Rialachán 2019/1896 do Stiúrthóir Feidhmiúcháin 
Frontex gníomhaíochtaí a chur ar fionraí, a fhoirceannadh nó gan iad a sheoladh má 
sháraítear na coinníollacha chun na gníomhaíochtaí sin a sheoladh, lena n-áirítear cearta 
bunúsacha a chomhlíonadh;

15. á chur in iúl, i ndáil leis sin, a lántacaíocht do bhunú agus d’obair leanúnach na Meithle   
um Ghrinnscrúdú Frontex de chuid an Choiste um Shaoirsí Sibhialta, um Cheartas agus 
um Ghnóthaí Baile, arb é is aidhm dó measúnú a dhéanamh ar gach gné d’fheidhmiú 
ghníomhaíochtaí agus eagrúchán Frontex, ar an ról treisithe atá aici agus ar na 
hacmhainní atá aici le haghaidh bainistiú comhtháite teorainneacha, agus ar chur i 
bhfeidhm ceart acquis AE, lena n-áirítear urraim do chearta bunúsacha;

16. á chur in iúl gur cúis mhór imní di líon ard na mbásanna sa Mheánmhuir; á mheabhrú 
gur oibleagáid dhlíthiúil faoi dhlí an Aontais agus faoin dlí idirnáisiúnta araon é cúnamh 
a thabhairt d’aon duine atá i nguais ar muir, agus gur dlúthchuid den bhainistiú 
comhtháite teorainneacha san Eoraip é cuardach agus tarrtháil san Eoraip faoin 
Rialachán maidir leis an nGarda Teorann agus Cósta Eorpach (an Rialachán EBCG);  á 
iarraidh ar Frontex feabhas suntasach a chur ar an bhfaisnéis atá ar fáil maidir lena 
ghníomhaíochtaí oibríochtúla ar muir, lena n-áirítear trí thuairisciú rialta agus 
leordhóthanach a thabhairt don Pharlaimint, amhail i ndáil lena chomhar leis an Ionad 
Comhordaithe Tarrthála Muirí i dTripilí agus le Garda Cósta na Libia;

17. á chur in iúl gur cúis mhór imní di na tuairiscí leanúnacha tromchúiseacha faoi 
fhoréigean agus faoi bhrú siar ag na teorainneacha seachtracha, lena n-áirítear ó 
Bhallstát amháin go Ballstát eile agus ansin chuig tír nach bhfuil san AE; á athdhearbhú 
go bhfuil sé d’oibleagáid ar na Ballstáit trasnuithe teorann neamhúdaraithe a chosc, agus 
á mheabhrú go bhfuil an oibleagáid sin gan dochar do chearta daoine a iarrann cosaint 
idirnáisiúnta; á iarraidh ar an gCoimisiún agus ar na Ballstáit imscrúduithe éifeachtacha, 
neamhspleácha agus prasa a chur chun cinn agus a dhéanamh maidir le haon líomhaintí 
i ndáil le brú siar agus drochíde ag na teorainneacha agus a áirithiú go ndéanfar 
easnaimh a leigheas láithreach;

18. ag tabhairt dá haire go bhfuil easpa sásraí leordhóthanacha faireacháin ann chun urraim 

do chearta bunúsacha agus don smacht reachta i mbainistiú na dteorainneacha 
seachtracha a áirithiú, agus á mheas nach mór ról oibríochtúil feabhsaithe a thabhairt do 
Ghníomhaireacht an Aontais Eorpaigh um Chearta Bunúsacha (FRA) i ndáil leis sin, 
lena n-áirítear trí Shásra Meastóireachta agus Faireacháin Schengen;  á iarraidh ar na 
Ballstáit a áirithiú go bhfuil a gcomhlachtaí náisiúnta faireacháin bunaithe go 
héifeachtach agus go bhfuil siad in ann a ról a chomhlíonadh, le hacmhainní 
leordhóthanacha, le sainordú iomchuí agus ardleibhéal neamhspleáchais; ag spreagadh 
na mBallstát infheistíocht a dhéanamh go leanúnach in iompar gairmiúil na n-údarás 
teorann, lena n-áirítear oiliúint i réimse an dlí tearmainn agus dídeanaithe, i gcomhar le 
Frontex, FRA, UNHCR agus eagraíochtaí neamhrialtasacha ábhartha;

19. á chur in iúl gur oth go mór léi go raibh moill ar chur chun feidhme na bhforálacha um 
chearta bunúsacha sa Rialachán EBCG, amhail earcú 40 duine den lucht faireacháin ar 
chearta bunúsacha faoin 5 Nollaig 2020 mar a leagtar síos sa Rialachán; á chur in iúl 
gur díol sásaimh di foilsiú fógraí folúntais agus á iarraidh go ndéanfaí an earcaíocht 
leanúnach mar ábhar práinne; á chur i bhfios go láidir nach mór do gach monatóir a 
earcófar a bheith in ann a ndualgais a chomhlíonadh i gcomhréir le hAirteagal 110 de 
Rialachán EBCG, agus nach mór, dá bhrí sin, iad a earcú ar leibhéal iomchuí riaracháin 
chun a ndualgais a chomhlíonadh; á iarraidh, thairis sin, go méadófaí neamhspleáchas 
shásra gearán na Gníomhaireachta trí rannpháirtíocht saineolaithe ó FRA agus ó 
institiúidí náisiúnta um chearta an duine;

Sásra meastóireachta agus faireacháin Schengen (SEMM)

20. á chur in iúl gur cuireadh feabhas suntasach ar rialachas limistéar Schengen le SEMM 
agus gur chuidigh sé lena fheidhmiú a áirithiú trí iontaoibh fhrithpháirteach agus 
freagracht chomhchoiteann a fheabhsú; ag leagan béim, áfach, ar chineál sui generis an 
tsásra meastóireachta i ndlí an Aontais agus á mheabhrú gurb é an Coimisiún atá 
freagrach i gcónaí as cur i bhfeidhm na gConarthaí agus na mbeart arna nglacadh ag na 
hinstitiúidí dá mbun a áirithiú;

21. á chur in iúl gur geal léi go bhfuil de rún ag an gCoimisiún SEMM a athbhreithniú; ag 
meabhrú na bpléití a bhí ann ar a bhunús dlí le linn na caibidlíochta maidir le Pacáiste 
Rialachais Schengen in 2012 agus á áitiú go gcaithfidh sé a bheith rannpháirteach san 
athchóiriú ar an sásra ar comhchéim leis an gComhairle, trí úsáid a bhaint as an 
ngnáthnós imeachta reachtach, nó trí úsáid a bhaint as an modh ar baineadh úsáid as 
chun Rialachán (AE) Uimh. 1053/2013 ón gComhairle lenar bunaíodh SEMM a 
ghlacadh;

22. á chur i bhfáth an tábhacht a bhaineann le spriocdhátaí soiléire a thabhairt isteach do 
gach céim den nós imeachta in aon athchóiriú, lena n-áirítear moltaí ó na Ballstáit a 
chur chun feidhme, an measúnú a dhéanfaidh an sainghrúpa Scheval ar thograí an 
Choimisiúin agus cur i láthair na bpleananna gníomhaíochta;  á athdhearbhú freisin an 
tábhacht a bhaineann le solúbthacht a mhéadú sa phleanáil ilbhliantúil agus bhliantúil 
agus ról an Choimisiúin a threisiú, go háirithe i gcás nach dtugann na Ballstáit aon 
tuairim agus go bhfuil gá le cuairteanna fíor-neamhfhógartha; den tuairim nach mór 
meastóireacht a dhéanamh ar chearta bunúsacha go comhsheasmhach le linn 
meastóireachtaí Schengen; á mheas, ar deireadh, gur cheart go mbeadh ról 
grinnscrúdaithe na Parlaiminte agus feabhas a chur ar thrédhearcacht an phróisis mar 

phríomhghnéithe den athchóiriú;

23. á iarraidh ar an gCoimisiún acmhainní leordhóthanacha a leithdháileadh chun 
meastóireacht chuimsitheach ar chóras Schengen a áirithiú, lena n-áirítear trí líon na 
gcuairteanna ar an láthair ar na Ballstáit a mhéadú;  á chur in iúl nár dúnadh ach 45 
mheastóireacht ar Schengen, in ainneoin gur ghlac an Coimisiún 198 tuarascáil 
mheastóireachta sa tréimhse 2015-2019; á iarraidh ar na Ballstáit dlús a chur le cur chun 
feidhme na dtorthaí meastóireachta agus na moltaí ón gComhairle;  ag tabhairt dá haire 
go raibh cúig bliana sa chéad timthriall meastóireachta Schengen; den tuairim gur cheart 
dlús a chur leis an bpróiseas meastóireachta agus glactha moltaí, a mhaireann 32 
seachtaine ar an meán, agus á iarraidh, go háirithe, ar an gComhairle glacadh na moltaí 
arna n-eisiúint ag an gCoimisiún a luathú;

24. á iarraidh ar an gComhairle plé rialta a dhéanamh ar leibhéal na n-airí maidir le 
feidhmiú cuí limistéar Schengen, lena n-áirítear plé i gcásanna inar léiríodh easnaimh 
thromchúiseacha sna tuarascálacha meastóireachta, agus an ról polaitiúil a thugtar di le 
próiseas meastóireachta Schengen á ghlacadh leis an ról polaitiúil sin; á iarraidh, thairis 
sin, ar an gCoimisiún agus ar an gComhairle cosc a chur ar aon rud a chuirfeadh isteach 
ar chuspóir an tsásra sin, eadhon a chinneadh ar comhlíonadh na réamhchoinníollacha 
uile maidir le rialuithe ag teorainneacha inmheánacha a bhaint le tír is iarrthóir agus 
comhlíonadh acquis Schengen a áirithiú sna Ballstáit sin ina bhfuil sé bunaithe ina 
iomláine;

25. á mheas nach mór a áireamh sa mheicníocht mheastóireachta Schengen a bheidh ann 
amach anseo meastóireacht ar ghníomhaíochtaí oibríochtúla na Gníomhaireachta Eorpaí 
um an nGarda Teorann agus Cósta, i bhfianaise an mhéadaithe atá ag teacht ar an ról atá 
aici i mbainistiú teorainneacha seachtracha agus in oibríochtaí um fhilleadh;  á mheas 
thairis sin gur cheart don sásra a shineirgíochtaí le measúnuithe leochaileachta an 
Gharda Teorann agus Cósta Eorpaigh a threisiú;  á athdhearbhú nach mór dúbláil a 
sheachaint agus gur cheart rochtain a bheith ag meastóirí Schengen ar thorthaí na 
measúnuithe leochaileachta;

26. á iarraidh, i measc nithe eile, gur gné uileghabhálach iad na cearta bunúsacha i gcur 
chun feidhme an bhainistithe chomhtháite teorainneacha; á mheabhrú, ina theannta sin, 
nach mór acquis Schengen a chur chun feidhme i gcomhréir leis an gCairt um Chearta 
Bunúsacha; á chur i bhfios, dá bhrí sin, nach mór do mheastóireachtaí Schengen scrúdú 
a dhéanamh freisin i dtaobh an ndéantar cearta bunúsacha a urramú ag na teorainneacha 
seachtracha, lena n-áirítear an toirmeasc ar refoulement, an ceart chun meas ar dhínit an 
duine, prionsabal an neamh-idirdhealaithe agus an ceart cosaint idirnáisiúnta a lorg;  á 
mheas gur cheart don sásra a bheidh ann amach anseo foráil a dhéanamh maidir le 
saineolaithe FRA a bheith ina mbaill fhoirmiúla den fhoireann atá freagrach as 
cuairteanna ar an láthair i ndáil le meastóireacht ar bith a dhéanamh ar bhainistiú 
teorainneacha seachtracha agus ar fhilleadh;  á mheas gur cheart go mbeadh gach 
gníomhaireacht ábhartha CGB in ann a bheith rannpháirteach;

27. á mheas go bhfuil gá le bearta leantacha i bhfad níos tapúla, nuair a aimsítear easnaimh 
thromchúiseacha, atá dírithe ar iad a leigheas gan mhoill;  á chreidiúint gur cheart 
sainmhíniú ar ‘easnamh tromchúiseach’ agus nós imeachta brostaithe i gcás easnaimh 
den sórt sin a áireamh sa sásra athbhreithnithe;  á mheas gur cheart stádas foirmiúil faoi 

dhlí an Aontais i bhfoirm lámhleabhar a thabhairt do na catalóga dea-chleachtais 
neamhcheangailteacha atá ann faoi láthair, d’fhonn trédhearcacht a fheabhsú agus chun 
gur féidir na meastóireachtaí a thagarmharcáil de réir critéir oibiachtúla;

28. á chur in iúl go bhfuil díomá air nach bhfuil an tuarascáil bhliantúil tíolactha go fóill ag 
an gCoimisiún, dá bhforáiltear in Airteagal 20 de Rialachán (AE) Uimh. 1053/2013 ón 
gComhairle, d’ainneoin iarrataí iomadúla ón bParlaimint agus ón gComhairle é sin a 
dhéanamh;

29. á athdhearbhú, d’fhonn an dea-rialachas agus an trédhearcacht a chur chun cinn, gur 
cheart d’institiúidí an Aontais a gcuid oibre a dhéanamh ar dhóigh chomh hoscailte agus 
is féidir;  á mheas gur cheart don Choimisiún faisnéis a chur ar fáil go poiblí ar a 
shuíomh gréasáin maidir leis na próisis mheastóireachta i ngach Ballstát agus maidir 
leis na moltaí ón gComhairle a bheith á gcomhlíonadh ag na Ballstáit;  á mheas, thairis 
sin, gur cheart don Choimisiún ardán iomchuí a chur ar fáil chun rochtain shlán 
chriptithe a fháil ar fhaisnéis rúnaicmithe dhoiciméid mheastóireachta Schengen do na 
gníomhaithe a bhfuil cearta rochtana acu, go háirithe d’Fheisirí Pharlaimint na hEorpa 
chun feidhmiú an rialaithe dhaonlathaigh agus an ghrinnscrúdaithe dhaonlathaigh a 
éascú;

30. ag tabhairt dá haire gur thug an Coimisiún cuairt ar an gCróit arís i mí na Samhna 2020 
maidir leis an teorainn sheachtrach á iarraidh ar an gCróit leanúint de na gníomhaíochtaí 
leanúnacha a chur chun feidhme agus aon easnaimh a shainaithneofar a leigheas, go 
háirithe maidir le hoiliúint foirne, leibhéil foirne agus cumas faireachais ar 
theorainneacha talún; á áitiú go ndéanfaí measúnú críochnúil ar chomhlíonadh na gceart 
bunúsach tar éis na dtuairiscí leantacha ó ENRanna agus ó na meáin maidir le mí-úsáid, 
foréigean agus brú siar ó oifigigh teorann; á iarraidh ar an gCoimisiún leanúint de 
mheasúnú a dhéanamh i ngach Ballstát ar chomhlíonadh na gceanglas maidir le cearta 
bunúsacha le hoibríochtaí bainistithe teorann agus leanúint de na bearta is gá a 
dhéanamh i gcás sáruithe ar chearta an duine;

31. á leagan béim ar na heasnaimh agus na réimsí athfhillteacha atá le feabhsú i gcóras 
Schengen arna sainaithint ag an gCoimisiún; acquis Schengen atá neamhiomlán nó 
neamhchomhlíontach a thrasuí, a chur chun feidhme agus a chur i bhfeidhm; líon foirne 
neamhleor agus cáilíochtaí agus/nó oiliúint neamhleor; líon foirne neamhleor agus 
cáilíochtaí agus/nó oiliúint neamhleor; cleachtais náisiúnta atá éagsúil agus 
neamhréireach mar gheall ar chur chun feidhme neamhleanúnach acquis Schengen; 
struchtúir riaracháin ilroinnte gan comhordú agus comhtháthú easnamhach na n-údarás 
éagsúil;  agus bacainní praiticiúla, teicneolaíochta agus rialála ar chomhar laistigh de 
limistéar Schengen;  á mheabhrú gur constaicí bunúsacha iad na fadhbanna sin ar 
fheidhmiú cuí Schengen agus ag tathant ar na Ballstáit aird iomchuí a thabhairt orthu ar 
deireadh;

Úsáid córas mórscála faisnéise sa réimse ceartais agus gnóthaí baile

32. ag tabhairt dá haire an dul chun cinn atá déanta i bhforbairt na gcóras nua mórscála TF 
agus na hidir-inoibritheachta eatarthu; á iarraidh ar na Ballstáit, ar an gCoimisiún agus 
ar na gníomhaireachtaí atá rannpháirteach seasamh leis an amchlár atá beartaithe don 
chur chun feidhme, lena ndéantar foráil maidir le cur chun feidhme na gcóras nua TF, 

maidir le hathchóirithe ar na córais atá ann cheana agus idir-inoibritheacht na gcóras sin 
a thabhairt chun críche faoi dheireadh 2023;  ag tabhairt dá haire, ina theannta sin, an gá 
atá le creat cobhsaí dlíthiúil chun na córais sin a chur chun feidhme; á mheabhrú go 
ndéanfaidh úsáid na gcóras sin difear freisin don cheart chun príobháideachta agus don 
cheart go ndéanfar sonraí na ndaoine sin a stóráil sna córais sin a chosaint, agus á chur i 
bhfios go láidir gur gá leanúint leis na cosaintí a leagtar síos sna gníomhartha dlí lena 
mbunaítear na córais sin ó thús deireadh an chur chun feidhme;

33. ag meabhrú ról ríthábhachtach eu-LISA maidir le córais TF nua a chur ar bun;  á chur i 
bhfáth, thairis sin, a thábhachtaí atá na comhpháirteanna náisiúnta in ailtireacht 
fhoriomlán na gcóras sin agus ag tathant ar na Ballstáit na hacmhainní iomchuí 
airgeadais agus daonna a leithdháileadh ar mhaithe le cur chun feidhme tráthúil;

34. á chur in iúl gur geal an gcomhaontú polaitiúil ar thángthas air maidir leis an athchóiriú 
ar an gCóras Faisnéise Víosaí (VIS), go háirithe spriocdháta a bhunú a bheidh soiléir 
agus ceangailteach ó thaobh an dlí de chun tús a chur le hoibríochtaí

35. ag leagan béim ar an méadú suntasach atá tagtha ar ghníomhaíocht an Iarratais 
Fhorlíontaigh Faisnéise ag Biúrónna Náisiúnta Iontrálacha (SIRENE) agus á iarraidh an 
athuair ar na Ballstáit na hacmhainní atá ar fáil do Bhiúrónna SIRENE a atreisiú, lena n-
áirithítear acmhainní leordhóthanacha airgeadais agus daonna chun a bhfeidhmeanna a 
chomhlíonadh;

36. ag aithint na staidéir a dhéanann an tAirmheán Comhpháirteach Taighde maidir le 
húsáid méarlorg, lorg dearnan, íomhánna d’aghaidh agus DNA i gCóras Faisnéise 
Schengen;

37. á mheas go bhfuil an Coimisiún agus an Chomhairle tar éis faillí thromchúiseach a 
dhéanamh ina n-oibleagáidí tar éis easnaimh thromchúiseacha ar an úsáid a bhain an 
Ríocht Aontaithe as Córas Faisnéise Schengen le linn mheastóireacht 2017 a bhrath; á 
mheabhrú gur iarr an Mheitheal um Ghrinnscrúdú Schengen an Ríocht Aontaithe a 
dhícheangal láithreach, mar a cuireadh in iúl sna litreacha chuig an gCoimisiún agus 
chuig Uachtaránacht na Comhairle ar an 15 Meitheamh 2020; ag tabhairt dá haire nach 
bhfuil rochtain a thuilleadh ag an Ríocht Aontaithe, mar thír nach bhfuil san Aontas 
Eorpach, ar Chóras Faisnéise Schengen; á iarraidh go ndéanfaí dlúthfhaireachán ar an 
gcomhar leanúnach slándála idir AE agus RA le linn na tréimhse sé mhí i gcás aistrithe 
sonraí a comhaontaíodh faoi Chomhaontú Trádála agus Comhair AE-RA;

An timthriall don bheartas ilbhliantúil straitéiseach don bhainistiú comhtháite 
teorainneacha san Eoraip

38. á chur in iúl gur geal léi cur i láthair na hanailíse straitéisí riosca maidir le bainistiú 
comhtháite teorainneacha san Eoraip arna tíolacadh ag Frontex mar an chéad chéim i 
dtimthriall nua beartais;

Todhchaí Schengen

39. ag tabhairt dá haire go bhfuil iontaoibh fhrithpháirteach i measc na mBallstát caillte ag 
na géarchéimeanna éagsúla a bhí ann le blianta beaga anuas, amhail an paindéim reatha, 
agus na gníomhaíochtaí neamhchomhordaithe agus aontaobhacha den chuid is mó a 

rinne na Ballstáit agus gur chuir siad Schengen i mbaol;  á chur in iúl go bhfuil sí 
lánchinnte nach mór dlús a chur dá réir leis na hiarrachtaí chun teacht ar réitigh 
iomlánaíocha agus gur cheart na bearta sin a chomhchuibhiú mar is ceart;  á chur in iúl 
gur geal léi, sa chomhthéacs sin, go bhfuil de rún ag an gCoimisiún straitéis maidir le 
todhchaí Schengen a ghlacadh, agus gur geal léi thairis sin gur bunaíodh Fóram 
Schengen, lenar cheart go bhféadfaí díospóireachtaí polaitiúla ardleibhéil a dhéanamh 
leis an bParlaimint agus leis an gComhairle maidir le staid agus todhchaí Schengen;

40. á mheas nach bhfuil Cód Teorainneacha Schengen, go háirithe ó thaobh rialacha maidir 
le rialuithe ag teorainneacha inmheánacha, oiriúnach dá fheidhm a thuilleadh agus gur 
gá athchóiriú práinneach agus fóinteach a dhéanamh air chun muinín fhrithpháirteach 
agus dlúthpháirtíocht a neartú, agus chun sláine agus athbhunú iomlán limistéar 
Schengen a choimirciú; ag tabhairt dá haire, i ndáil leis sin, go bhfuil gá le rialacha níos 
soiléire maidir le héigeandálaí sláinte poiblí; á chur in iúl go láidir, cé gur cinneadh do 
Bhallstáit aonair fós é rialuithe ag teorainneacha inmheánacha a athbhunú, nár cheart 
ach beart na rogha deiridh a bheith ann, ar feadh tréimhse teoranta ama, agus a mhéid 
atá rialuithe riachtanach agus comhréireach i ndáil leis an mbagairt thromchúiseach arna 
sainaithint, agus aird ar leith á tabhairt ar an tionchar ar an gceart chun 
saorghluaiseachta agus ar phrionsabal an neamh-idirdhealaithe, agus ar na héifeachtaí a 
d’fhéadfadh a bheith ag rialuithe den sórt sin ar réigiúin teorann, agus idirdhealú á 
choinneáil idir bunúis éagsúla dlí; á mheas gur cheart, gach uair a fhadaíonn Ballstát 
rialuithe teorann, feidhm a bheith ag coimircí breise agus bearta maoirseachta agus gur 
cheart, i ngach cás, na bearta sin a tharraingt siar a luaithe a scoireann na forais 
bhunúsacha dóibh de bheith ann;

41. á mheas gach uair go gcuireann Ballstát síneadh le rialuithe teorann, gur cheart feidhm a 
bheith ag coimircí breise agus ag bearta maoirseachta agus gur cheart, i ngach cás, 
deireadh a chur leis na bearta sin a luaithe a scoirfidh na forais bhunúsacha dóibh de 
bheith ann;

42. á iarraidh ar riarachán na Parlaiminte Aonad Tacaíochta tiomnaithe um Rialachas 
Schengen a bhunú chun go mbeidh an Pharlaimint in ann a feidhmeanna um rialú agus 
grinnscrúdú daonlathach i ndáil le acquis Schengen a fheidhmiú i gceart;

°

° °

43. á threorú dá hUachtarán an rún seo a chur ar aghaidh chuig an gComhairle agus chuig an 
gCoimisiún, chuig parlaimintí náisiúnta na mBallstát agus chuig an nGníomhaireacht 
Eorpach um an nGarda Teorann agus Cósta.

